
Amdanom ni
Mae Gwasanaeth Tân ac Achub Gogledd Cymru yn helpu i ddiogelu poblogaeth amcangyfrifedig o 678,461 o bobl 
dros 2,400 o fi lltiroedd sgwâr, yn ogystal â channoedd o fi loedd o ymwelwyr a thwristiaid sy’n ymweld â Gogledd 
Cymru bob blwyddyn. 

Rydym yn gyfrifol am ddiogelu tua 317,051 o eiddo domestig a 24,484 o eiddo annomestig yng Ngogledd Cymru. 
Mae’r Gwasanaeth yn cyfl ogi bron 1,000 o aelodau o staff mewn rolau gweithredol a chymorth. 

Bob blwyddyn, rydym yn ymateb i 3,200 o danau, 500 o wrthdrawiadau traffi  g ffyrdd a 500 o ddigwyddiadau brys 
eraill. Rydym hefyd yn ymateb i tua 3,600 o alwadau diangen bob blwyddyn. Rydym yn gwneud llawer o waith 
gydag ysgolion, busnesau a chymunedau lleol i hyrwyddo diogelwch tân ac atal tân. 

Uchafbwyntiau

• Fel deiliad Safon Iechyd Corfforaethol Blatinwm Cymru Iach ar Waith, rydym yn falch o’n cyfl awniadau a’n hadduned  
 barhaus i gefnogi iechyd a llesiant cyfl ogeion. 

• Gwnaethom sefydlu cell bontio er mwyn newid systemau gweithio, gan barhau i ymateb i heriau brys y pandemig 
 ar yr un pryd. 

• Mae ein Grŵp Iechyd, Diogelwch a Llesiant, a’i bolisïau cysylltiedig, yn dangos set amlwg o egwyddorion iechyd a  
 llesiant, gan roi sylfaen gadarn i gyfl wyno ffyrdd newydd o weithio. 

• Gwnaethom newid i drefniadau gweithio ystwyth ar raddfa fawr dros nos, gan fynd ati wedyn i ystyried a ellid rhoi’r  
 trefniadau hyn ar waith yn barhaol a sut beth y gallai’r gweithle a’r systemau gweithredu fod ar  ôl y pandemig. 

• Defnyddir grŵp ffocws o staff o rannau gwahanol o’r Gwasanaeth ynghyd ag arolygon staff i geisio    
 profi adau a barn cyfl ogeion am weithio o bell er mwyn llywio arferion yn y dyfodol. 

• Mae’r Tîm Iechyd a Ffi trwydd yn cynnal sesiynau ymarfer corff bob dydd Mercher ar lwyfan ar-lein y staff er mwyn  
 hybu iechyd corfforol ac iechyd meddwl da, a chymaint fu’r galw am y sesiynau hyn fel bod rhai ychwanegol yn cael  
 eu cynnal ar ddydd Gwener hefyd erbyn hyn, ac mae recordiadau ar gael i unrhyw un sy’n colli’r sesiwn fyw. 

• Mae ein harolygon wedi dangos bod cyfl ogeion wedi teimlo’n fwy brwdfrydig ac wedi’u hysgogi, ac maent wedi nodi  
 buddiannau o ran eu cydbwysedd rhwng gwaith a bywyd a chynnydd yn eu llesiant corfforol a meddyliol. 

Blatinwm Cymru Iach ar Waith

Gwasanaeth Tân ac Achub Gogledd Cymru

Astudiaeth Achos
Medi 2021



Rhoi Cell Bontio Ar Waith

Ar ddechrau pandemig COVID-19, bu’n rhaid i 
Wasanaeth Tân ac Achub Gogledd Cymru hwyluso 
ymateb cydgysylltiedig er mwyn parhau i ddarparu ein 
gwasanaethau, cynnal diogelwch a llesiant staff yn ogystal 
â’r cyhoedd, a lleihau ein heffaith ar yr amgylchedd drwy 
ddefnyddio technoleg mewn ffordd arloesol. 

Ein ffocws oedd mabwysiadu model gwaith newydd ar ôl 
ystyried ei effaith ar lesiant staff ac iechyd y gweithle, ochr 
yn ochr â chyfl awni blaenoriaethau sefydliadol ehangach. 
Gwnaethom hyn drwy sefydlu cell bontio, gan ddefnyddio 
elfennau allweddol polisi corfforaethol, gwerthoedd craidd 
y Gwasanaeth ac egwyddorion parhad busnes i newid 
systemau, y cyfan mewn ymateb i’r heriau brys a wynebwyd 
yn sgil y pandemig.  

Fel deiliad Safonau Iechyd Corfforaethol Aur a Phlatinwm 
Cymru Iach ar Waith, mae Gwasanaeth Tân ac Achub 
Gogledd Cymru yn falch o’n cyfl awniadau a’n hadduned 
barhaus i gefnogi iechyd a llesiant cyfl ogeion. Mae ein 
Grŵp Iechyd, Diogelwch a Llesiant, a’i bolisïau cysylltiedig, 
yn dangos set amlwg o egwyddorion iechyd a llesiant, 
gan roi sylfaen gadarn i gyfl awni’r dasg hon. Wrth ystyried 
unrhyw fath o newid sefydliadol, rydym yn sicrhau bod 
ein gweithlu wrth wraidd yr holl gyfathrebu, gan gynnig 
cyfl eoedd i gyfl ogeion gyfrannu at gynigion drwy sianeli 
cyfathrebu corfforaethol. 

Gweithio ystwyth

Ein tasg gyntaf oedd cyfl wyno trefniadau gweithio ystwyth 
a’u rhoi ar waith ym mhob rhan o’r sefydliad. Roedd y 
cysyniad newydd hwn yn cynnwys amrywiaeth o opsiynau 
o ran gweithle, y tu hwnt i leoliad dynodedig cyfl ogai, ac 
yn ystyried gwahanol opsiynau megis gweithio gartref neu 
weithio yn un o leoliadau eraill y gwasanaeth. 

Newidiodd y Gwasanaeth i drefniadau gweithio gartref ar 
raddfa fawr dros nos pan gyfl wynwyd cyfyngiadau symud 
COVID-19. Wrth i Lywodraeth Cymru ddechrau llacio 
cyfyngiadau, ystyriodd y Gwasanaeth p’un a ellid parhau â’r 
trefniadau ar gyfer gweithio ystwyth tymor hwy yn barhaol, 
a sut beth y gallai’r gweithle a’r systemau gweithredu fod ar 
ôl y pandemig. 

Dros amser, gofynnwyd i gyfl ogeion am eu barn a’u 
profi adau (drwy arolygon a grwpiau ffocws) o weithio o bell 
yn sgil pandemig COVID-19. 

At hynny, sefydlwyd grŵp ffocws a oedd yn cynnwys staff 
o feysydd gwahanol o’r Gwasanaeth er mwyn ceisio barn 
ynghylch parhau â’r trefniadau gweithio ystwyth yn barhaol. 
Cred y Gwasanaeth ei bod yn bwysig bod cyfl ogeion yn cael 
eu cynnwys mewn trafodaethau am drefniadau gweithio a’n 
bod yn defnyddio ein sianeli cyfathrebu i hwyluso hyn. 

Ymhlith yr elfennau sy’n cael eu hystyried ar hyn o bryd 
mewn perthynas â gweithio ystwyth mae: 

• AAddasrwydd y cyfl ogai a’r rôl
• Tegwch a chydraddoldeb
• Oriau gwaith
• Staff yn y swyddfa
• Cyfathrebu, cyswllt a hygyrchedd
• Costau a threuliau personol
• Lleoliad y swyddfa/milltiredd
• Cyfrinachedd/GDPR
• Lles cyfl ogeion
•  Recriwtio a chontractau

Hybu llesiant corfforol a meddyliol

Parhaodd y Tîm Iechyd a Ffi trwydd i hyrwyddo pwysigrwydd 
cynnal iechyd corfforol ac iechyd meddwl da, yn ogystal â 
thynnu sylw at amrywiaeth o bynciau iechyd a llesiant eraill. 

Er mwyn cefnogi ffi  trwydd meddyliol a chorfforol 
cyfl ogeion, mae ein Tîm Ffi trwydd yn cynnal sesiynau 
ymarfer corff byw bob dydd Mercher ar ein llwyfan ar-lein 
‘Y Sbardun’. O ganlyniad i gynnydd yn y galw, mae sesiynau 
ymarfer corff ychwanegol yn cael eu cynnal ar ddydd 
Gwener hefyd erbyn hyn, ac mae recordiadau ar gael i’r rhai 
na allant ymuno â’r sesiynau byw. 

Cafodd pob cyfl ogai ei annog i gynnal asesiad risg ac 
asesiad Cyfarpar Sgrin Arddangos ar gyfer gweithio gartref, 
a’i gefnogi wedyn i fabwysiadu egwyddorion yn seiliedig 
ar dystiolaeth er mwyn creu amgylchedd gweithio iach. 
Datblygodd ein Cynghorwyr Ffi trwydd Corfforol fi deo ar 
ymestyn wrth y ddesg, a gafodd ei rannu ar ein tudalen 
staff ar Facebook, ac mae cyfl ogeion yn cael eu cefnogi 
i gymryd seibiannau mynych o’r ddesg ac i gadw mewn 
cysylltiad rheolaidd drwy gymryd rhan mewn cyfarfodydd 
byr wythnosol. 

“Rwyf wedi cymryd rhan yn y sesiynau 
ffi  trwydd ac ymwybyddiaeth ofalgar 
wythnosol ac wedi cael budd mawr 
ohonynt o ran fy iechyd a’m llesiant”

Effeithiau

Mae’r adborth gan gyfl ogeion yn gadarnhaol ar y cyfan. 
Mae’r ymatebion a gafwyd i’r arolygon wedi dangos bod 
cyfl ogeion wedi teimlo’n fwy brwdfrydig, ac maent wedi 
nodi buddiannau o ran eu cydbwysedd rhwng gwaith a 
bywyd a chynnydd yn eu llesiant corfforol a meddyliol. 
Cytunodd 100% o’r ymatebwyr y dylid cynnal mwy o 
gyfarfodydd ar-lein yn y dyfodol. 

Gwersi a ddysgwyd

Mae ein gwaith blaenorol gyda Cymru Iach ar Waith wedi 
hwyluso ein prosesau gwneud penderfyniadau. Mae’r ffaith 
ein bod yn meddu ar Safon Iechyd Gorfforaethol Aur a 
Phlatinwm wedi golygu ein bod mewn sefyllfa dda i barhau 
i ofalu am iechyd a llesiant ein staff yn ystod y cyfnod 
digynsail a heriol hwn. 

